Astudiaeth Achos - Benyw 1 - Atgyfeiriad at y gwasanaeth Cyfle ar 12/2/25

Trosedd:
Ymosodiad ar unigolyn a achosodd gwir niwed corfforol ar 26.11.24, gan arwain at atgyfeiriad drwy broses y tu allan i’r llys.  
Crynodeb o wybodaeth bersonol:
Roedd Benyw A yn gyn-ddisgybl yn Ysgol Brynhyfryd, fodd bynnag, cafodd ei gwahardd yn barhaol o ganlyniad i’r drosedd uchod. 
Yn dilyn y gwaharddiad parhaol - dechreuodd leoliad addysg newydd yn Ysgol Dinas Brân, a nodwyd ei bod wedi setlo’n dda yno. 
Mae Benyw A yn byw gartref gyda’i mam a’i brodyr/chwiorydd.  Mae ei mam wedi nodi nad oes unrhyw broblemau gydag ymddygiad ei merch gartref.  Mae hi’n nodi ei bod yn cadw trefn dda drwy osod rheolau a ffiniau sy’n addas i oedran ei phlant, ac mae hi’n nodi bod ei merch yn cadw at y rhain. 
Roedd mam Benyw A mewn perthynas â thad y plant am sawl blwyddyn cyn iddynt wahanu yn 2020.  Mae hanes o ymosodiadau cam-drin domestig ar y fam a’r plant.  Ymddengys bod Benyw A wedi cael ei magu mewn amgylchedd o gam-drin domestig rhwng ei mam a’i thad cyn iddynt wahanu.  
Ar adeg y dyraniad, roedd y fam wedi atgyfeirio ei hun at y Tîm o Amgylch y Teulu ac yn aros am ddyraniad. 
Hanes Blaenorol o Droseddu / Ymddygiad Gwrthgymdeithasol:
· 19/6/2023 Ymosodiad Cyffredin - Datrysiad Cymunedol - Ymosododd Benyw A ar gyd-ddisgybl yn yr ysgol.  Honnodd y dioddefwr bod Benyw A wedi ymosod arni hi o’r cefn ar y coridor drwy dynnu ei gwallt a’i phwnio yn ei hwyneb.  Gwaharddwyd Benyw A o’r ysgol am ddiwrnod a dyna ddiwedd y mater. 
· 23/8/24 Ymddygiad Gwrthgymdeithasol - Mae Benyw A wedi bod yn y toiledau ar ddau achlysur gwahanol gyda’i ffrind ac wedi taflu papur toiled at y camera gan guddio golwg y camera. 
Materion Amrywiaeth:
· Mae Benyw A ar y rhestr aros Niwro, ers mis Ionawr 2022, mae hyn ar gyfer cael asesiad deuol ar gyfer ADHD ac ASA 
· Roedd Benyw A ynghlwm â gwasanaethau Iaith a Lleferydd yn 2022 (yn sgil ei lleferydd/iaith) a chytunwyd i’w rhyddhau ar ôl darparu strategaethau a chwblhau’r driniaeth.  
· Rhieni’n gwahanu
· Tyst i gam-drin domestig rhwng ei rhieni yn y gorffennol 
· Problemau â rheolaeth emosiynol 
Cronoleg
14/1/25 derbyniwyd dyraniad i gwblhau’r Offeryn Asesu Atal a Dargyfeirio ar gyfer achos y Tu Allan i’r Llys.   Dyrannwyd yr achos yn awtomatig i Swyddog Addysg y Gwasanaeth Cyfiawnder Ieuenctid, Christian Wilson, i gasglu gwybodaeth addysg i fwydo i mewn i’r asesiad
21/1/25- Cwblhawyd ymweliad cartref i gwblhau’r Ymholiad/Asesiad Tu Allan i’r Llys gyda Benyw A a’i mam.  Eglurais fy rôl o fewn y Gwasanaeth Cyfiawnder Ieuenctid ac eglurais bwrpas/swyddogaeth y panel y Tu Allan i’r Llys a’r opsiynau sydd ar gael o ran gweithio gyda ni ar ddatrysiad y tu allan i’r llys, neu’r posibilrwydd o gyfeirio’r mater i’r llys.  Eglurais mai ein nod yw ceisio cwblhau asesiad holistaidd sy’n ystyried pob agwedd o fywyd Benyw A, gan amlygu ffactorau cadarnhaol, yn ogystal â meysydd o bryder posibl, i’n galluogi i wneud asesiad trylwyr a cheisio cynnig ymyrraeth wedi’i theilwra i fodloni ei hanghenion, yn ogystal ag ystyried unrhyw atgyfeiriadau allanol at asiantaethau allanol a allai fod eu hangen arni hi. 
Siaradwyd ag asiantaethau allanol megis AGC, Addysg, Tîm o Amgylch y Teulu, Gwasanaeth Teuluoedd Integredig Lleol a HGC i gasglu gwybodaeth fel rhan o’r broses asesu. 
Dangosodd yr asesiad fod y gweithiwr achos yn deall anghenion Addysg, Hyfforddiant a Chyflogaeth y plentyn, eu bod wedi ystyried anghenion amrywiaeth y plentyn, eu bod wedi dangos fod y plentyn wedi ymgysylltu â’r asesiad mewn modd ystyrlon a bod teimladau a dymuniadau’r plentyn wedi cael eu hystyried yn ogystal â’r rhieni.  Roedd yr asesiad/cynllun ymyrraeth arfaethedig yn canolbwyntio’n ddigonol ar gefnogi ymataliad y plentyn rhag troseddu yn y dyfodol.  
Cyflwynwyd achos Benyw A gerbron y panel y Tu Allan i’r Llys eto ar 6/5/25 lle cytunodd yr aelodau â’r argymhelliad ar gyfer atgyfeiriad at Cyfle.   Rhoddwyd y gwasanaeth ar waith ar 11/5/25, ac roedd gofyn i Fenyw A weithio gyda’i gweithiwr achos am gyfnod o ddeuddeg wythnos.  Gweithiodd y Gwasanaeth Cyfiawnder Ieuenctid mewn modd amlddisgyblaethol gan gyfathrebu’n rheolaidd â rhiant Benyw A, yr ysgol a’n swyddog heddlu mewnol mewn perthynas ag unrhyw wybodaeth newydd. 

Gweithrediad a Darpariaeth 
Rhoddwyd ymyrraeth ar waith yn y meysydd canlynol gyda Benyw A yn wythnosol: 
· Sesiwn ar amrywiaeth a mapio diogelwch 
· Sesiynau gan wefan Every Action Has Consequences gan annog ymddygiad cadarnhaol a chyfrifol ac addysgu Benyw A am yr ymgyrch One Punch Kills i sicrhau ei bod yn ymwybodol o effeithiau dinistriol posibl un weithred dreisgar ar y dioddefwr yn ogystal â’u teulu a’r gymuned gyfan. 
· Sesiynau ar Ymwybyddiaeth/Effaith ar y Dioddefwr 
· Sesiynau ar reoli emosiynau mewn modd iachach  
· Sesiwn i fynd i’r afael â Meddwl - Dysgu Canlyniadol er mwyn meddwl cyn gweithredu
· Sesiwn i ystyried y goblygiadau o droseddu pellach  
· Sesiwn ar ddiogelwch ar-lein 
O ran anghenion Benyw A a sicrhau fod sesiynau’n cael eu darparu mewn modd y mae hi’n ei ddeall ac sy’n bodloni ei hanghenion, trafodwyd y technegau canlynol i’w chefnogi hi; 
- Defnyddio iaith syml
- Defnyddio cefnogaeth weledol i gefnogi dealltwriaeth 
- Osgoi iaith / brawddegau â sawl ystyr 
- Mae hi’n gallu bod yn orbryderus - bydd apwyntiadau cytunedig bob amser yn cael eu trefnu gyda’r un unigolyn, Robina, gan gadw at yr un diwrnod ac amser bob wythnos i sicrhau cysondeb
- Yn unol â’r asesiad, byddwn yn ymgorffori rhywfaint o gemau yn ein sesiynau er enghraifft jenga, gan ddefnyddio dull PACE (Chwaraegarwch (playfulness), derbyn (acceptance), chwilfrydedd (curiosity) ac empathi (empathy)) wrth ryngweithio â Benyw A er mwyn ei helpu i deimlo’n ddiogel a datblygu perthnasoedd ystyrlon, yn ogystal â dysgu sgiliau pwysig megis datrys problemau a sgiliau cymdeithasol cadarnhaol. 
Canlyniad: 
Ar y cyfan, mae Benyw A bob amser wedi ymddangos yn gwrtais ac nid oes unrhyw broblemau ymddygiad wedi dod i’r amlwg yn unrhyw un o’r sesiynau.  Llwyddwyd i gwblhau’r holl waith yn y cynllun ymyrraeth.  Nid oes unrhyw anghenion parhaus o safbwynt cyfiawnder ieuenctid.  Mae Benyw A yn parhau i dderbyn cefnogaeth yn ymwneud ag ymddygiad gan Sir Ddinbych drwy’r adran Addysg ac yn parhau i fod ar y rhestr aros niwro.  Mae ei mam hefyd wedi cael manylion gwasanaeth cwnsela un i un ar gyfer ei thrawma yn sgil cam-drin domestig yn y gorffennol.  Mae Benyw A a’i rhiant wedi canmol y gwasanaeth a ddarparwyd gan y Gwasanaeth Cyfiawnder Ieuenctid a nododd y rhiant ei bod yn teimlo bod Benyw A wedi dysgu i feddwl cyn gweithredu. 

